КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса республиканскӧй сьӧмкуд сьӧм тшӧт весьтӧ
абу коммерческӧй организацияяслы, кодъяс оз лоны канму учреждениеясӧн, кодъяс збыльмӧдӧны Коми Республика мутасын ассьыныс уджсӧ йӧзлысь дзоньвидзалун видзан юкӧнын,
субсидияяс сетан пӧрадок вынсьӧдӧм йылысь
“Абу коммерческӧй организацияяс йылысь” Федеральнӧй оланпаслӧн 311 статья серти, Россия Федерацияса сьӧмкуд кодекслӧн 781 статья серти Коми Республикаса Веськӧдлан котыр шуис:
1. Вынсьӧдны Коми Республикаса республиканскӧй сьӧмкуд сьӧм тшӧт весьтӧ абу коммерческӧй организацияяслы, кодъяс оз лоны канму учреждениеясӧн, кодъяс збыльмӧдӧны Коми Республика мутасын ассьыныс уджсӧ йӧзлысь дзоньвидзалун видзан юкӧнын, субсидияяс сетан пӧрадок содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді уджмогъяс юклӧм серти координируйтӧ Коми Республикаса олӧмӧ пӧртысь власьт органъяслысь Коми Республика мутасын гражданалысь дзоньвидзалун видзан юкӧнын уджсӧ.
3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 


     
              Л. Максимова
Сыктывкар 
2018 вося тӧвшӧр тӧлысь 30 лун 
46 №
ВЫНСЬӦДӦМА
Коми Республикаса Веськӧдлан котырлӧн 
2018 во тӧвшӧр тӧлысь 30 лунся 46 №-а шуӧмӧн
(содтӧд)
Коми Республикаса республиканскӧй сьӧмкуд сьӧм тшӧт весьтӧ
абу коммерческӧй организацияяслы, кодъяс оз лоны канму учреждениеясӧн, кодъяс збыльмӧдӧны Коми Республика мутасын ассьыныс уджсӧ
йӧзлысь дзоньвидзалун видзан юкӧнын, субсидияяс сетан
ПӦРАДОК
1. Тайӧ Пӧрадок урчитӧ Коми Республикаса республиканскӧй сьӧмкуд сьӧм тшӧт весьтӧ абу коммерческӧй организацияяслы, кодъяс оз лоны канму учреждениеясӧн, сы лыдын социальнӧй нырвизя абу коммерческӧй организацияяслы, кодъяс збыльмӧдӧны Коми Республика мутасын ассьыныс уджсӧ йӧзлысь дзоньвидзалун видзан юкӧнын, конкурс серти субсидияяс сетанногсӧ (водзӧ лӧсялӧмӧн – организацияяс, субсидияяс).
2. Субсидияяс сетан шӧр могӧн лоӧ сьӧмӧн могмӧдны организацияяслысь ӧтувъя рӧскод татшӧм удж туйвизьясын услугаяс сетігӧн (уджъяс вӧчигӧн):
1) вуджтӧм висьӧмъясысь ӧлӧдӧм, дзоньвидза оласног лӧсьӧдӧм;
2) ВИЧ инфекция да B да C гепатитъяс паськалӧмысь ӧлӧдӧм;
3) коддзӧданторъясӧн вывтіасьӧмысь да табак куритӧмысь, кольмӧданторъясӧн, психотропнӧй веществоясӧн оланпастэчаслы паныдӧн вӧдитчӧмысь да наркоманияысь ӧлӧдӧм;
4) семья планируйтан да репродуктивнӧй дзоньвидзалун юалӧмъяс серти йӧзӧс паськыдджыка тӧдмӧдӧм.
Услугаяссӧ сетӧны консультативнӧй, методическӧй, ӧлӧдан да висьӧмъяс паськалӧмлы паныд уна пӧлӧс нуӧданнога мероприятие комплекс збыльмӧдӧмӧн (акцияяс, консультацияяс, ЙЮС-ын юӧръяс, конкурсъяс) (водзӧ – мероприятиеяс).
3. Коми Республикаса республиканскӧй сьӧмкуд сьӧмӧн медшӧр вӧдитчысьӧн, коді сетӧ субсидияяс сьӧмкуд ассигнование мындаын, кутшӧмӧс лӧсялана финансӧвӧй во да планӧвӧй кадколаст вылӧ урчитӧма Коми Республикаса республиканскӧй сьӧмкудйын, да сьӧмкуд кӧсйысьӧмъяс серти лимитъяс мындаын, кутшӧмъясӧс вынсьӧдӧма субсидияяс сетӧм вылӧ урчитӧм пӧрадокын, лоӧ Коми Республикаса йӧзлысь дзоньвидзалун видзан министерство (водзӧ – Министерство).
4. Организацияяс, кодъяслӧн эм субсидия босьтӧм вылӧ инӧд, бӧръян муртӧсӧн лоӧ организацияӧн тайӧ Пӧрадоклӧн 1, 5, 7 пунктъясӧн урчитӧм корӧмъясӧ быть кутчысьӧм.
Организацияяслы сетӧны субсидияяс конкурс серти бӧрйӧм бӧрын (водзӧ – конкурс) Субсидия сетӧм йылысь артмӧдчӧмъяс (водзӧ – Артмӧдчӧм) подув вылын, кутшӧмъясӧс кырымалӧны Министерство да конкурсын вермысь организацияяс костын типӧвӧй форма серти, кутшӧмӧс вынсьӧдӧ Коми Республикаса сьӧм овмӧс министерство.
5. Тӧлысьлӧн медводдза лун вылӧ, кутшӧм мунӧ организацияӧн конкурсын участвуйтӧм вылӧ Министерствоӧ документъяс сетан тӧлысь водзын, кутшӧмъясӧс индӧма тайӧ Пӧрадоклӧн 7 пунктын, организацияяслы колӧ лӧсявны татшӧм корӧмъяслы:
1) вот, ӧктас, страхуйтан взнос, пеняяс, штрап, прӧчент мынтӧм серти, кутшӧмъясӧс колӧ мынтыны вот да ӧктас йылысь Россия Федерацияса оланпастэчас серти, организациялӧн збыльмӧдтӧм кӧсйысьӧмыс абу;
2) Коми Республикаса республиканскӧй сьӧмкудйӧ субсидияяс, сьӧмкуд инвестицияяс бӧр бергӧдӧм серти, кутшӧмъясӧс сетӧма сы лыдын мукӧд инӧда акт серти, нюжӧдӧм уджйӧзыс да Коми Республикаса республиканскӧй сьӧмкудйӧ мукӧд нюжӧдӧм уджйӧзыс организациялӧн абу;
3) организация серти оз нуӧдны выль ног котыртан, бырӧдан, банкротство уджъяс;
4) организация оз ло суйӧрсайса юридическӧй кывкутысьӧн, а сідзжӧ Россияса юридическӧй кывкутысьӧн, кодлӧн уставнӧй (тэчсян) капиталын суйӧрсайса юридическӧй кывкутысьяслӧн, кодъяслӧн пасъянінӧн лоӧ канму либӧ мутас, кутшӧмӧс пыртӧма Россия Федерацияса сьӧм овмӧс министерствоӧн вынсьӧдан канму да мутас лыддьӧгӧ, кодъяс сетӧны льготнӧй вот перъян вот режим да (либӧ) оз урчитны татшӧм юридическӧй кывкутысьяс серти финансӧвӧй операцияяс нуӧдігӧн юӧр восьтӧмсӧ да сетӧмсӧ (офшорнӧй зонаяс), участвуйтан пайыс дзоньнас вевтыртӧ 50 прӧчент.
6. Тайӧ Пӧрадоклӧн 7 пунктын индӧм документъяс босьтны заводитан лунӧдз 1 уджалан лунысь оз сёрджык Министерство йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын конкурс нуӧдӧм йылысь чуйдӧс, кытчӧ индӧны документъяс босьтан кадколастсӧ, документъяс босьтан кадсӧ да инсӧ, субсидияяс сетӧм вылӧ сьӧмкуд ассигнование ыдждасӧ, субсидия сетан кадколастсӧ, тайӧ Пӧрадоклӧн 2 пунктын индӧм удж туйвизьяс серти услуга (удж) лыддьӧгсӧ, индӧны нуӧдны планируйтан мероприятие лыддьӧгсӧ да лыдсӧ, субсидияӧн вӧдитчигӧн бӧртаслун серти торъя мога петкӧдласъяслысь значениеяссӧ, Министерствоӧ сетӧм вылӧ тайӧ Пӧрадоклӧн 7 пунктын индӧм документ лыддьӧгсӧ.
Субсидияӧн вӧдитчигӧн бӧртаслун серти петкӧдласъясӧн лоӧны:
а) нуӧдӧм мероприятие лыд;
б) мероприятиеясын участвуйтӧм граждана лыд.
Сэк, кор субсидияяс сетӧм вылӧ сьӧмкуд ассигнование ыджда да (либӧ) субсидияяс сетан кадколаст да (либӧ) мероприятие лыд вежсьӧ, конкурслысь условиеяссӧ вермӧны вежны конкурс нуӧдӧм йылысь чуйдӧсӧ вежсьӧмъяс пыртӧмӧн документъяс босьтан кадколаст помасьтӧдз 5 лунысь оз сёрджык.
7. Конкурсын участвуйтӧм могысь организация сетӧ Министерствоӧ татшӧм документъяс:
а) конкурсын участвуйтӧм вылӧ заявка (водзӧ – заявка). Заявка формасӧ вынсьӧдӧ Министерство да йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 3 уджалан лун чӧжӧн;
б) документлысь копия, кутшӧм эскӧдӧ документъяс сетысь мортлысь организация нимсянь вӧчӧмъяс збыльмӧдӧм вылӧ уджмогъяссӧ;
в) документъяслысь копияяс, кутшӧмъяс эскӧдӧны тӧдӧмлунсӧ да уджалан во лыд (организацияясӧн юрнуӧдысьяслы), сы лыдын йӧзлысь дзоньвидзалун видзан юкӧнын;
г) организациялӧн учредитан документъяслысь копияяс;
д) сэк, кор организациялӧн эм йӧзлы колана услугаяс збыльмӧдысьлӧн статус, организация содтӧд сетӧ организацияӧс йӧзлы колана услугаяс збыльмӧдысьӧн лыддьӧм йылысь Россия Федерацияса юстиция министерстволысь уведомление копиясӧ, кутшӧмӧс эскӧдӧ организация;
е) гӧгӧрвоӧдан записка, кытчӧ пыртӧма юӧр:
организация тэчасног йылысь;
организацияса уджалысьяс лыдӧ пырысь йӧз йылысь, форма серти, кутшӧмӧс вынсьӧдӧ Министерство да йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 3 уджалан лун чӧжӧн (гӧгӧрвоӧдан записка дорӧ содтӧд);
услуга (удж) лыддьӧг йылысь, кутшӧмъясӧс организация сетӧ (вӧчӧ) канму услугаяслӧн да уджъяслӧн дінму лыддьӧг (классификатор) серти;
услугаяс сетан (уджъяс вӧчан) концепция, кытчӧ пырӧ:
услугаяс сетӧм (уджъяс вӧчӧм) вылӧ веськӧдӧм, тайӧ Пӧрадоклӧн 2 пунктын индӧм туйвизьяс серти мероприятиеяс тырвыйӧ опишитӧм;
субсидияӧн вӧдитчигӧн бӧртаслун серти быд петкӧдлас серти юӧр;
мероприятиеяс нуӧданног лыд (акцияяс, консультацияяс, ЙЮС-ын юӧръяс, конкурсъяс);
география боксянь паськыдлун да участвуйтысь лыд водзвыв донъялӧм граждана лыд (мероприятиеясӧ пырӧдчысь);
мероприятиеяс нуӧдан опыт йылысь;
мероприятиеяс збыльмӧдӧм вылӧ доброволечьясӧс/волонтёръясӧс коран опыт йылысь;
организациялӧн кӧсйӧм серти мукӧд юӧр.
гӧгӧрвоӧдан записка дорӧ содтӧны сетӧм юӧрсӧ эскӧдысь лӧсялана документъяс;
ж) услугаяс сетӧм (уджъяс вӧчӧм) серти мероприятиеяс да ӧтувъя рӧскод лыддьӧг кузя субсидия юклӧм йылысь юӧр, форма серти, кутшӧмӧс вынсьӧдӧ Министерство да йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 3 уджалан лун чӧжӧн;
з) буклетъяс, брошюраяс, фотографияяс да мукӧд материал, мыйяс эскӧдӧны, мый организациялӧн эмӧсь быдӧнлы восьса юӧр ресурсъяс.
Сэк, кор тайӧ пунктын индӧм документъясса юӧрын эм аспас, могмӧдӧны аспас дорйӧмсӧ аспас дорйӧм йылысь Россия Федерацияса оланпастэчас серти.
Тайӧ пунктса “б” - “г” пунктувъясын индӧм документъяслысь копияяссӧ колӧ эскӧдны организацияса печатьӧн (эм кӧ) да организацияса юрнуӧдысьлӧн кырымпасӧн.
Тайӧ пунктын индӧм заявкасӧ да документъяссӧ босьтӧны конкурс нуӧдӧм йылысь чуйдӧсын урчитӧм кадколастъясӧ. Организациясянь факсӧн либӧ электроннӧй поштаӧн воӧм документъяссӧ видлалӧм вылӧ оз босьтны.
8. Тайӧ Пӧрадоклӧн 7 пунктын индӧм документъяс дорӧ содтӧд организация вермӧ ас кӧсйӧм серти сетны татшӧм документъяс, кутшӧмъясӧс артмӧдӧны тӧлысьлӧн, мый мунӧ организацияӧн конкурсын участвуйтӧм вылӧ Министерствоӧ документъяс сетан тӧлысь водзын, медводдза лун вылӧ:
Юридическӧй кывкутысьяслӧн ӧтувъя канму реестрысь выписка;
вот, ӧктас да Россия Федерацияса сьӧмкуд системаса сьӧмкудъясӧ мукӧд быть мынтӧм серти организациялӧн нюжӧдӧм уджйӧз абутӧм йылысь вот органлӧн справка.
Сэк, кор организация ас кӧсйӧм серти тайӧ пунктын индӧм документъяссӧ эз сет, тайӧ Пӧрадоклӧн 7 пунктын индӧм документъяс сетан лунсянь 3 уджалан лун чӧжӧн Министерство ведомствокостса юӧрӧн йитчан пӧрадокын корӧ найӧс органъясысь, кодъяс веськӧдлӧны тайӧ документъясӧн (тӧдмӧгъясӧн).
9. Кор организация сетӧ тайӧ Пӧрадоклӧн 7 да 8 пунктъясын индӧм заявкасӧ да документъяссӧ, Министерство:
пасйӧ индӧм документъяссӧ налӧн воан лунӧ, мый йылысь документъяс сетан лунӧ организациялы сетӧны гижсьӧг-уведомление босьтӧм документъяслысь лыддьӧгсӧ да Министерствоӧ налысь воан лунсӧ индӧмӧн. Заявка да документъяс Министерствоӧ сетан лунӧн лыддьӧны найӧс Министерствоын пасъян лун.
Сэк, кор организация сетӧ тайӧ Пӧрадокса 7 да 8 пунктъясын индӧм заявкасӧ да документъяссӧ пошта связь организация, корреспонденция вайысь мукӧд организация пыр, Министерство пасйӧ индӧм документъяссӧ Министерствоӧ налӧн воан лунӧ налӧн ӧта-мӧд бӧрся воӧм серти. Министерствоӧ заявка да документъяс сетан лунӧн лыддьӧны Министерствоын найӧс пасъян лун. Гижсьӧг-уведомлениесӧ документъяс лыддьӧгсӧ да найӧс босьтан лунсӧ индӧмӧн мӧдӧдӧны организациялы поштаӧн либӧ электроннӧй документӧн электроннӧй пошта инпас серти, кутшӧмӧс индӧма заявкаын, заявка да документъяс Министерствоын пасъян лунсянь 3 уджалан лун чӧжӧн.
10. Заявка да документъяс пасъян лунсянь 2 уджалан лун чӧжӧн Министерство видлалӧ документъяс, медым тӧдмавны, мый:
эм тайӧ Пӧрадокса 7 пунктын индӧм став документ чукӧрыс;
абуӧсь веськӧдӧмторъяс, тшыкӧмторъяс, няйтсьӧдӧмторъяс, мый вӧсна индӧм документъяссӧ сьӧкыд лыддьыны.
11. Кор эмӧсь подувъяс, медым ӧткажитны босьтны документъяссӧ видлалӧм вылӧ, Министерство мӧдӧдӧ организациялы документъяс видлавны босьтӧмын ӧткажитӧм йылысь уведомление татшӧм помшуӧм примитан лунсянь 3 уджалан лун чӧжӧн помкаяс индӧмӧн, кутшӧмъяс лоисны ӧткажитӧмлы подулӧн.
Документъяс видлавны босьтӧмын ӧткажитан подувъяс:
а) тайӧ Пӧрадокса 7 пунктын индӧм документ чукӧрсӧ сетӧма абу тырвыйӧ;
б) сетӧма документъяс, кӧні эмӧсь веськӧдӧмторъяс, тшыкӧмторъяс, няйтсьӧдӧмторъяс, мый вӧсна найӧс сьӧкыд лыддьыны;
в) заявка да документъяс воисны Министерствоӧ документъяс босьтан кадколаст помасьӧм бӧрын.
Организация, код серти тайӧ пунктса “а” да “б” пунктувъяс серти вӧчисны документъяс видлавны босьтӧмын ӧткажитӧм йылысь помшуӧм, вермӧ мӧд пӧв шыӧдчыны заявкаӧн аддзӧм тырмытӧмторъяс бырӧдӧм бӧрын документъяс босьтан кадколастӧ, кутшӧмӧс индӧма конкурс нуӧдӧм йылысь чуйдӧсын.
12. Тайӧ Пӧрадокса 7 да 8 пунктъясын индӧм документъяс видлалӧм бӧрын Министерство организацияӧн сетӧм заявка да документъяс пасъян лунсянь 7 уджалан лун чӧжӧн примитӧ конкурсын участвуйтны организацияӧс лэдзӧм (лэдзтӧм) йылысь помшуӧм.
Сэк, кор Министерство примитіс организацияӧс конкурсӧ лэдзӧм йылысь помшуӧм, тайӧ Пӧрадокса 7 да 8 пунктъясын индӧм документъяссӧ сетӧны индӧм помшуӧм Министерствоӧн примитан лунсянь 2 уджалан лун чӧжӧн тайӧ Пӧрадокса 14 пунктын индӧм конкурснӧй комиссиялы видлалӧм вылӧ.
Организацияяс, кодъяс серти вӧчисны конкурсын участвуйтны лэдзӧмын ӧткажитӧм йылысь помшуӧмсӧ, вермӧны мӧд пӧв шыӧдчыны заявкаӧн да документъясӧн, кутшӧмъясӧс индӧма тайӧ Пӧрадокса 7 пунктын, эрдӧдӧм тырмытӧмторъяс бырӧдӧм бӧрын документъяс босьтан кадколастӧ, кутшӧмӧс индӧма конкурс нуӧдӧм йылысь чуйдӧсын.
13. Организацияӧс конкурсын участвуйтны лэдзӧмын ӧткажитан подувъяс:
организация оз лӧсяв тайӧ Пӧрадокса 1 да 5 пунктъясӧн урчитӧм корӧмъяслы;
организацияӧн сетӧм документъяс оз лӧсявны тайӧ Пӧрадокса 7 пунктын индӧм корӧмъяслы, либӧ индӧм документъяссӧ абу сетӧма (сетӧма абу тырвыйӧ);
организацияӧн сетӧм юӧрыс абу стӧч.
Министерство прӧверитӧ организацияӧн сетӧм документъясын тӧдмӧгъяслысь стӧчлунсӧ, сы могысь сійӧ прӧверитӧ, эмӧсь-ӧ сетӧм документъясын паныд сувтана тӧдмӧгъяс.
14. Министерство вынсьӧдӧ конкурснӧй комиссиялысь уджалан пӧрадоксӧ, а сідзжӧ сэтчӧ пырысьясӧс, да йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын Министерствоӧн найӧс вынсьӧдан лунсянь 3 уджалан лун чӧжӧн.
Документъяс босьтан кадколаст помасян лунсянь, кутшӧмӧс индӧма конкурс нуӧдӧм йылысь чуйдӧсын, 10 уджалан лун чӧжӧн нуӧдӧны конкурснӧй комиссиялысь заседание.
15. Конкурснӧй комиссия донъялӧ конкурсын участвуйтны лэдзӧм организацияяслысь документъяссӧ конкурсын вермысьясӧс бӧръян татшӧм муртӧсъяс серти:
а) организацияса юрнуӧдысьяслысь уджалан опыт вуджтӧм висьӧмъясысь ӧлӧдан, дзоньвидза оласног лӧсьӧдан юкӧнын; кольмӧданторъясӧн, психотропнӧй веществоясӧн оланпастэчаслы паныдӧн вӧдитчӧмысь да наркоманияысь ӧлӧдан юкӧнын; ВИЧ инфекцияяс паськалӧмысь ӧлӧдӧм серти консультативнӧй, методическӧй, ӧлӧдан да висьӧмъяс паськалӧмлы паныд мероприятиеяс нуӧдан юкӧнын:
10 воысь унджык – 5 балл;
7 восянь 10 воӧдз – 4 балл;
5 восянь 7 воӧдз – 3 балл;
3 восянь 5 воӧдз – 2 балл;
1 восянь 3 воӧдз – 1 балл;
1 воысь этшаджык – 0 балл;
б) организацияын уджалысьяслӧн лыдын пай, кодъяслӧн эм уджалан опыт вуджтӧм висьӧмъясысь ӧлӧдан, дзоньвидза оласног лӧсьӧдан юкӧнын; ВИЧ инфекция да B да C гепатитъяс паськалӧмысь ӧлӧдан юкӧнын; коддзӧданторъясӧн вывтіасьӧмысь да табак куритӧмысь, кольмӧданторъясӧн, психотропнӧй веществоясӧн оланпастэчаслы паныдӧн вӧдитчӧмысь да наркоманияысь ӧлӧдан юкӧнын; семья планируйтан да репродуктивнӧй дзоньвидзалун юалӧмъяс серти йӧзӧс паськыдджыка тӧдмӧдан юкӧнын, персоналлӧн ӧтувъя лыдын:
85%-ысь унджык – 5 балл;
70%-сянь 85%-ӧдз – 4 балл;
55%-сянь 70%-ӧдз – 3 балл;
40%-сянь 55%-ӧдз – 2 балл;
25%-сянь 40%-ӧдз – 1 балл;
25%-ысь этшаджык – 0 балл;
в) организациялӧн эм быдӧнлы восьса содтӧд юӧртан ресурс (ӧтвывтан балл артмӧ быд муртӧсулысь босьтӧм балл ӧтувъя мындаысь):
юӧрыс абу – 0 балл;
эмӧсь брошюраяс да буклетъяс организациялӧн удж да сыӧн сетан услугаяс йылысь – 0,5 балл;
организация йылысь юӧрсӧ йӧзӧдӧма “Ӧтуввез” юӧртан да телекоммуникация везйын Коми Республикаса олӧмӧ пӧртысь власьт органъяслӧн официальнӧй сайтъясын – 1 балл;
организациялӧн удж да сыӧн сетан услугаяс йылысь юӧрсӧ йӧзӧдӧма йӧзӧс юӧртан периодическӧй средствоясын – 1 балл;
“Ӧтуввез” юӧртан да телекоммуникация везйын организациялӧн эмӧсь официальнӧй сайтъяс – 1,5 балл;
г) организацияын уджалысьяслӧн пай (административнӧй да веськӧдлысь персонал кындзи), кодъяс кыпӧдісны квалификациясӧ (босьтісны выль уджсикасысь тӧдӧмлун) вуджтӧм висьӧмъясысь ӧлӧдан, дзоньвидза оласног лӧсьӧдан; ВИЧ инфекция да B да C гепатитъяс паськалӧмысь ӧлӧдан; коддзӧданторъясӧн вывтіасьӧмысь да табак куритӧмысь, кольмӧданторъясӧн, психотропнӧй веществоясӧн оланпастэчаслы паныдӧн вӧдитчӧмысь да наркоманияысь ӧлӧдан; семья планируйтан да репродуктивнӧй дзоньвидзалун юалӧмъяс серти йӧзӧс паськыдджыка тӧдмӧдан профиль серти, персоналлӧн ӧтувъя лыдын:
80%-ысь унджык – 5 балл;
70%-сянь 80%-ӧдз – 4 балл;
60%-сянь 70%-ӧдз – 3 балл;
50%-сянь 60%-ӧдз – 2 балл;
40%-сянь 50%-ӧдз – 1 балл;
40%-ысь этшаджык – 0 балл;
д) организацияын уджалысьяслӧн пай (административнӧй да веськӧдлысь персонал кындзи), кодъяслӧн эм медицинаын вылыс тӧдӧмлун, персоналлӧн ӧтувъя лыдын:
35%-ысь унджык – 5 балл;
30%-сянь 35%-ӧдз – 4 балл;
25%-сянь 30%-ӧдз – 3 балл;
20%-сянь 25%-ӧдз – 2 балл;
15%-сянь 20%-ӧдз – 1 балл;
15%-ысь этшаджык – 0 балл;
е) сьӧм пай, кутшӧмӧс веськӧдӧны организацияын уджалысьяслы уджысь мынтысьӧм вылӧ, кодъяс сетӧны услугаяс вуджтӧм висьӧмъясысь ӧлӧдан, дзоньвидза оласног лӧсьӧдан юкӧнын; ВИЧ инфекция да B да C гепатитъяс паськалӧмысь ӧлӧдан юкӧнын; коддзӧданторъясӧн вывтіасьӧмысь да табак куритӧмысь, кольмӧданторъясӧн, психотропнӧй веществоясӧн оланпастэчаслы паныдӧн вӧдитчӧмысь да наркоманияысь ӧлӧдан юкӧнын; семья планируйтан да репродуктивнӧй дзоньвидзалун юалӧмъяс серти йӧзӧс паськыдджыка тӧдмӧдан юкӧнын:
85%-ысь унджык – 5 балл;
80%-сянь 85%-ӧдз – 4 балл;
75%-сянь 80%-ӧдз – 3 балл;
70%-сянь 75%-ӧдз – 2 балл;
65%-сянь 70%-ӧдз – 1 балл;
65%-ысь этшаджык – 0 балл;
ж) организациялӧн аслас либӧ кыскӧм сьӧм пай, кутшӧмӧс веськӧдӧны вуджтӧм висьӧмъясысь ӧлӧдӧм вылӧ, дзоньвидза оласног лӧсьӧдӧм вылӧ; ВИЧ инфекция да B да C гепатитъяс паськалӧмысь ӧлӧдӧм вылӧ; коддзӧданторъясӧн вывтіасьӧмысь да табак куритӧмысь, кольмӧданторъясӧн, психотропнӧй веществоясӧн оланпастэчаслы паныдӧн вӧдитчӧмысь да наркоманияысь ӧлӧдӧм вылӧ; семья планируйтан да репродуктивнӧй дзоньвидзалун юалӧмъяс серти йӧзӧс паськыдджыка тӧдмӧдӧм вылӧ (Коми Республикаса сьӧмкудйысь сетӧм субсидияяс сьӧм тӧд вылӧ босьттӧг):
20%-ысь унджык – 5 балл;
15%-сянь 20%-ӧдз – 4 балл;
10%-сянь 15%-ӧдз – 3 балл;
5%-сянь 10%-ӧдз – 2 балл;
1%-сянь 5%-ӧдз – 1 балл;
1%-ысь этшаджык – 0 балл;
з) доброволеч лыд, кодъясӧс организация корӧ вуджтӧм висьӧмъясысь ӧлӧдӧм дорӧ, дзоньвидза оласног лӧсьӧдӧм дорӧ; ВИЧ инфекция да B да C гепатитъяс паськалӧмысь ӧлӧдӧм дорӧ; коддзӧданторъясӧн вывтіасьӧмысь да табак куритӧмысь, кольмӧданторъясӧн, психотропнӧй веществоясӧн оланпастэчаслы паныдӧн вӧдитчӧмысь да наркоманияысь ӧлӧдӧм дорӧ; семья планируйтан да репродуктивнӧй дзоньвидзалун юалӧмъяс серти йӧзӧс паськыдджыка тӧдмӧдӧм дорӧ:
71 да унджык – 3 балл;
31-сянь 70-ӧдз – 2 балл;
6-сянь 30-ӧдз – 1 балл;
0-сянь 5-ӧдз – 0 балл;
и) мероприятие нуӧданног лыд, кутшӧмӧн вӧдитчӧны (акцияяс, консультацияяс, ЙЮС-ын юӧръяс, конкурсъяс):
мероприятиеяслӧн 6-ысь унджык нуӧданног – 5 балл;
мероприятиеяслӧн 3-сянь 6 нуӧданногӧдз – 3 балл;
мероприятиеяслӧн 3-ысь этшаджык нуӧданног – 0 балл;
к) мероприятиеясын участвуйтысь лыд водзвыв донъялӧм:
10 000 мортысь унджык – 5 балл;
3 000-сянь 10 000 мортӧдз – 2 балл;
3 000 мортӧдз – 0 балл.
16. Конкурснӧй комиссияӧн документъяс видлалӧм бӧрын конкурснӧй комиссиялӧн заседание лунӧ примитӧны заявкаяссӧ конкурс пыр прӧйдитӧмаясӧн (прӧйдиттӧмаясӧн) лыддьӧм да организацияӧс конкурсын вермысьӧн лыддьӧм йылысь помшуӧм.
Конкурсын вермысьӧн лыддьӧны организацияӧс, коді ӧктіс медуна балл лыд. Сэк, кор балл лыдыс ӧткодь, вермӧ организация, кодӧс лыддьӧма “Абу коммерческӧй организацияяс йылысь” Федеральнӧй оланпаслӧн 311 статьяса 13 юкӧн серти йӧзлы колана услугаяс олӧмӧ пӧртысьӧн, мукӧд случайын – организация, кодлӧн заявка воис мукӧд дорысь водзджык.
Конкурснӧй комиссияӧн заявкаяс да документъяс видлалан лун кежлӧ кӧ организация сетӧма сӧмын ӧти заявка, конкурснӧй комиссия примитӧ тайӧ заявка сетӧм организацияӧс вермысьӧн лыддьӧм йылысь помшуӧм. Индӧм организациякӧд Артмӧдчӧмсӧ кырымалӧны конкурс нуӧдтӧг.
Конкурснӧй комиссиялысь помшуӧмсӧ оформитӧны конкурснӧй комиссиялӧн сёрнигижӧдӧн конкурснӧй комиссиялӧн заседание лунсянь 5 уджалан лунысь оз сёрджык.
17. Конкурснӧй комиссиялӧн заседание бӧрын Министерство конкурснӧй комиссиялысь сёрнигижӧд оформитан лунсянь 2 уджалан лун чӧжӧн примитӧ организациялы субсидия сетӧм (сетӧмын ӧткажитӧм) йылысь да организациякӧд Артмӧдчӧм кырымалӧм йылысь помшуӧм, кутшӧмӧс оформитӧны Министерстволӧн нормативнӧй инӧда актӧн, кутшӧмӧс йӧзӧдӧны “Ӧтуввез” юӧртан да телекоммуникация везйын Министерстволӧн официальнӧй сайтын индӧм помшуӧмсӧ Министерствоӧн примитан лунсянь 1 уджалан лун чӧжӧн.
18. Организациялы субсидия сетӧмын ӧткажитан подувъяс:
организация оз лӧсяв тайӧ Пӧрадокын урчитӧм корӧмъяслы да условиеяслы;
тайӧ Пӧрадокса 7 пунктын индӧм документъяссӧ абу сетӧма (сетӧма абу тырвыйӧ);
тайӧ Пӧрадокса 7 пунктын индӧм документъяс, кутшӧмъясӧс сетӧма организация, оз лӧсявны тайӧ Пӧрадокса корӧмъяслы;
организацияӧн сетӧм юӧрыс абу стӧч;
организациясӧ эз лыддьыны конкурсын вермысьӧн.
19. Тайӧ Пӧрадокса 17 пунктын индӧм помшуӧм Министерствоӧн примитан лунсянь 5 уджалан лун чӧжӧн Министерство мӧдӧдӧ организациялы сы серти примитӧм помшуӧм йылысь гижӧда уведомление.
Сэк, кор примитӧны организациялы субсидия сетӧмын ӧткажитӧм йылысь помшуӧм, уведомлениеын индӧны помкаяс, мыйяс лоисны татшӧм ӧткажитӧмлы подулӧн.
Министерство “Ӧтуввез” юӧртан да телекоммуникация везйын Министерстволӧн официальнӧй сайтын организацияӧс конкурсын вермысьӧн лыддьӧм йылысь Министерстволысь нормативнӧй инӧда акт йӧзӧдан лунсянь 10 уджалан лунысь оз сёрджык мӧдӧдӧ конкурсын вермӧм организациялы заявкаын индӧм инпас серти Артмӧдчӧм кык экземплярын, кутшӧмӧс кырымалӧма Министерствоса уполномочитӧм морт.
Организацияса уполномочитӧм мортӧн Артмӧдчӧм кырымалӧм бӧрын ӧти экземплярсӧ организация мӧдӧдӧ Министерстволы.
Конкурссӧ лыддьӧны артмытӧмӧн, документъяс босьтан кадколаст чӧжӧн кӧ абу сетӧма ни ӧти заявка.
20. Артмӧдчӧмын, кутшӧмӧс кырымалӧны конкурсын вермысь организациякӧд, урчитӧны:
а) Министерствоӧн, Коми Республикаса сьӧм овмӧс Министерствоӧн да канмусянь сьӧм овмӧс бӧрся контроль збыльмӧдан мукӧд органӧн прӧверитӧм вылӧ организациялысь сӧгласие, кыдзи дзоньвидзалун видзан юкӧнын услугаяс (уджъяс) поставщик кутчысьӧ субсидияяс сетан условиеясӧ, шӧр могъясӧ да пӧрадокӧ;
б) субсидиялысь ыдждасӧ;
в) мероприятиеяслысь лыддьӧгсӧ нуӧдӧм вылӧ мероприятиеяслысь лыдсӧ индӧмӧн;
г) субсидияӧн вӧдитчигӧн бӧртаслун серти торъя мога петкӧдласъяслысь значениеяссӧ;
д) субсидия мындаяс бӧр бергӧдан пӧрадоксӧ сэк, кор организация торкаліс Артмӧдчӧмӧн индӧм условиеяссӧ, а сідзжӧ сэк, кор эз воӧдчы субсидияӧн вӧдитчигӧн бӧртаслун серти торъя мога петкӧдласъяслӧн значениеясӧдз;
е) Артмӧдчӧмӧ вежсьӧмъяс пыртан подувъяс да пӧрадок, сы лыдын сэк, кор Министерстволы сьӧмкуд сьӧм босьтысьлы моз чинтӧны субсидия сетӧм вылӧ сьӧмкуд кӧсйысьӧмъяслысь водзджык индӧм мындаяссӧ;
ж) Артмӧдчӧмсӧ организацияӧн ӧтиладорсянь дугӧдӧмысь ӧлӧдӧм;
з) Министерствоӧн сьӧмкуд сьӧм босьтысьӧн моз ӧтиладорсянь Артмӧдчӧмсӧ дугӧдӧм вылӧ подувъяс;
и) организацияӧн вӧчӧм убыткасӧ Министерствоӧн сьӧмкуд сьӧм босьтысьӧн моз бергӧдан пӧрадок сэк, кор Министерство сьӧмкуд сьӧм босьтысь моз эз збыльмӧд Артмӧдчӧмӧн урчитӧм кӧсйысьӧмъяссӧ;
к) организацияӧн мукӧд юридическӧй кывкутысьӧс услугаяс (уджъяс) сетӧм вылӧ, кутшӧмъясӧс сетӧм вылӧ сылы сетӧма субсидия, корӧмысь ӧлӧдӧм;
л) субсидия тшӧт весьтӧ организацияӧн суйӧрсайса валюта ньӧбӧмысь ӧлӧдӧм, операцияяс кындзи, кутшӧмъясӧс збыльмӧдӧны Россия Федерацияса валютнӧй оланпастэчас серти вылыс технологияа импортнӧй оборудование, сырьё да комплектуйтан изделиеяс ньӧбигӧн (вайигӧн);
м) субсидия сетан кадколастъяс да тшӧкыдлун; 
н) субсидия сьӧм видзӧм йылысь отчётносьт сетан кадколаст да пӧрадок форма серти, кутшӧмӧс вынсьӧдӧма Министерстволӧн нормативнӧй инӧда актӧн да йӧзӧдӧма “Ӧтуввез” юӧртан да телекоммуникация везйын Министерстволӧн официальнӧй сайтын Министерствоӧн вынсьӧдан лунсянь 3 лун чӧжӧн;
о) отчётнӧй финансӧвӧй воын видзтӧм субсидия колясъяссӧ Министерстволӧн лицевӧй тшӧт вылӧ бӧр бергӧдан пӧрадок, кутшӧмӧс восьтӧма Коми Республикаса сьӧм овмӧс министерствоын, сэк, кор эз збыльмӧдны Артмӧдчӧмын урчитӧм мероприятиеяслысь лыддьӧгсӧ нуӧдӧм вылӧ мероприятиеяслысь лыдсӧ индӧмӧн;
п) мукӧд условие, кутшӧмӧс урчитӧма Артмӧдчӧмлӧн типӧвӧй формаӧн.
Конкурсын вермысь организациякӧд кырымалан Артмӧдчӧмын, коді лоӧ социальнӧй нырвизя абу коммерческӧй организацияӧн, кодӧс оланпастэчас серти шуисны йӧзлы колана услугаяс збыльмӧдысьӧн да пыртісны абу коммерческӧй организацияяслӧн реестрӧ, содтӧд урчитӧны условие Артмӧдчӧмсӧ кырымавны кык воысь абу этшаджык кадколаст вылӧ.
21. Субсидиясӧ сетӧны быд тӧлысь, мунан тӧлысьлӧн 25 лунысь оз сёрджык, конкурсын вермысь организациялӧн рӧштшӧт тшӧт вылӧ Артмӧдчӧмын урчитӧм условиеяс серти.
22. Организациялы сетан субсидия ыдждасӧ урчитӧны формула серти:
V = (M1 х P1 + M2 х P2+ …+ Мi x Рi),
кӧні:
V - субсидия ыджда;
М1 – мероприятиеяс лыддьӧгын 1 №-а мероприятиеяслӧн лыд;
Р1 – мероприятиеяс лыддьӧгын 1 №-а мероприятие дон;
М2 - мероприятиеяс лыддьӧгын 2 №-а мероприятиеяслӧн лыд;
Р2 – мероприятиеяс лыддьӧгын 2 №-а мероприятие дон;
Мi – мероприятиеяс лыддьӧгысь i-планируйтӧм мероприятие лыд;
Рi – мероприятиеяс лыддьӧг серти i-планируйтӧм мероприятие вылӧ ӧтувъя рӧскод сьӧмӧн могмӧдан мында.
Субсидия мындасӧ колӧ вежны периодын, кутшӧм вылӧ сетӧны субсидиясӧ, сэк, кор эз збыльмӧдны Артмӧдчӧмын индӧм мероприятиеяс лыддьӧгсӧ. Субсидия мында вежан пӧрадоксӧ урчитӧны Артмӧдчӧмын.
Субсидия мындасӧ оз содтыны да сійӧс оз позь вежны периодын, кутшӧм вылӧ сетӧны субсидиясӧ, сэк, кор нуӧдӧм вылӧ мероприятиеяслысь Артмӧдчӧмын индӧм лыдсӧ вевтыртӧны.
23. Субсидияыс лоӧ торъя могаӧн да сійӧс оз позь веськӧдны мукӧд мог вылӧ. Субсидия сьӧмсӧ абу торъя мог вылӧ видзӧмысь кыскӧны кывкутӧмӧ Россия Федерацияса оланпастэчас серти.
24. Сэк, кор организация торкӧ тайӧ Пӧрадокӧн урчитӧм субсидия сетан условиеяссӧ, а сідзжӧ Артмӧдчӧмӧн урчитӧм условиеяссӧ да кӧсйысьӧмъяссӧ, индӧм мындасӧ колӧ бергӧдны Коми Республикаса республиканскӧй сьӧмкудйӧ татшӧм пӧрадокын:
Министерство субсидия сетан условиеясӧ кутчысьӧмсӧ прӧверитан акт кырымалан лунсянь либӧ Коми Республикаса сьӧм овмӧс министерствосянь да (либӧ) канмусянь сьӧм овмӧс бӧрся видзӧдысь мукӧд органсянь найӧс сетан условиеяс торкалӧмсӧ казялӧм йылысь тӧдмӧгъяс босьтан лунсянь 10 уджалан лун чӧжӧн, кутшӧмъясӧс эрдӧдӧма прӧверкаяс бӧрын, ыстӧ организацияӧ Коми Республикаса республиканскӧй сьӧмкудйӧ босьтӧм сьӧм бергӧдӧм йылысь уведомление (водзӧ – уведомление);
уведомление босьтан лунсянь 30 календарнӧй лун чӧжӧн (уведомлениеын кӧ абу индӧма мӧд кадколаст) организациялы быть колӧ бергӧдны Коми Республикаса республиканскӧй сьӧмкудйысь босьтӧм сьӧмсӧ, кутшӧмӧс видзӧма тайӧ Пӧрадокӧн урчитӧм найӧс сетан условиеяс торкалӧмӧн, Коми Республикаса республиканскӧй сьӧмкудйӧ;
сэк, кор организация уведомлениеын урчитӧм кадколастӧ оз збыльмӧд Коми Республикаса республиканскӧй сьӧмкудйӧ босьтӧм сьӧмсӧ бергӧдӧм йылысь Министерстволысь корӧмъяссӧ, Министерство перйӧ индӧм сьӧмсӧ ёрд пӧрадокын Россия Федерацияса оланпастэчас серти.
25. Субсидия сетан условиеясӧ, шӧр могъясӧ да пӧрадокӧ кутчысьӧм бӧрся урчитӧм пӧрадокын видзӧдӧны Министерство, Коми Республикаса сьӧм овмӧс министерство да канмусянь сьӧм овмӧс бӧрся видзӧдысь мукӧд орган, сы лыдын прӧверкаяс нуӧдӧмӧн.
